
Aningaasaqarnermut Naalakkersuisoq

Jnr.: 01.31.11-00026

Naalakkersuisut 2027-mi aningaasanut inatsisissatut siunnersuutaat

Aningaasagarnermut Ataatsimiititaliap oqaasegaatai apeqqutaalu
Aningaasaqarnermut Akileraartarnermullu Ataatsimiititaliap 2027-mi aningaasanut inatsisissatut

siunnersuummut  aallarniutaasumik apeqqutai oqaaseqaataalu matumuuna nassiunneqarput.
Apeqqutinut pingaarnertut tunngaviuvoq ataatsimiititaliap missingersuutit pillugit Nanortalimmi
august 2026-mi isumasioqatigiinnerani aningaasanut inatsisissatut siunnersuummik tamarmiusumik
Aningaasaqarnermut Akileraartarnermullu Ataatsimiititaliap misissuinera.

2027-mi aningaasanut inatsisissatut siunnersuummi nalinginnaasumik nassuiaatinik misissuineq
ataatsimiititaliap  apeqqutaanut  aallaavigineqarpoq.  Ataatsimiititaliap  apeqquteqarnerani
nalinginnaasumik  nassuiaatini ~ immikkoortut = apeqqummut  tunngassuteqartut  inner-
suussutigineqartassapput.

Innuttaasunut qanittumik inuiaqatigiinni patajaassuseqarneq

1. Aallaggaasiut

Naalakkersuisut paasissutissiissutigaat aningaasanut inatsisissatut siunnersuummi
akisussaaffeqartumik sammiviliisoqartoq, pisortat aningaasaqarneranni oqimaaqatigiittoqassasoq
aammalu aningaasat suliniutinik siunnerfeqartinneqassasut innuttaasunit, suliffeqarfinnit
najukkanillu malugineqarsinnaasunik. (qup. 186)

1.1. Missingersuutit tamarmiusut ogimaaqatigiiffiunissaannik imaluunniit
sinneqartoorfiunissaannik ~ missingersuutit ~ pillugit  inatsimmi  piumasaqaammik
Naalakkersuisut malinnilersaarnerat ataatsimiititaliap iluarisimaarlugu maluginiarpaa.
Peqatigisaanik ataatsimiititaliamit ~ maluginiarneqarpoq  ukiumi aningaasanut
inatsiseqarfimmi ukiumilu tullermi amigartooruteqgarnissaq ukiunilu
missingersuuteqarfiusuni kingullerni marluunni sinneqartooruteqarnissaq
missingersuutigineqartoq, taamaalillunilu missingersuusiornermut inatsimmi piumasagaatit
ataatsimut isigalugu eqquutsinneqarsinnaallutik.

2. Inuiagatigiinni patajaassuseqgarneq politikikkut sinaakkutitut

Naalakkersuisut quppernermi 187-imi qulequtaraat Inuiaqatigiinni patajaassuseqarneq politikikkut
sinaakkutitut.
2.1. Suliniutit taaneqartut innuttaasunit ganoq tigussaasumik  malugineqartussatut
naatsorsuutigineqarnersoq qitiutillugu tamatuma itisilerneqarnissaa ataatsimiititaliamit
kissaatigineqarpoq.

1/17

INATSISARTUT - PARLIAMENT OF GREENLAND
Postboks 1060 - 3900 Nuuk -+ @+299 345000 - +29932 46 06 - ina@ina.gl - www.ina.gl



2.2. Akisussaassuseqartumik aningaasaqarnermik aqutsinerup aammalu suliassaqarfinni
innuttaasunut, najukkani inuiaqatigiinnut aammalu inuiaqatigiinni atortulersuutinut
innuttaasunit pinngitsoorneqarsinnaanngitsuni toqqaannarnerusumik sunniuteqarnerpaamik
suliniuteqarnermik nukittorsaanerup akornanni oqimaaqatigiinnermik pilersitsisumik
tulleriiaarisogarnissaanik ogarnermi suna pineqarpa?

2.3. Kommunini Namminersorlutillu Ogqartussani pisortat allaffeqarfiini napparsimallutik
sulinngitsoortut ganoq aningaasartuuteqarfiunersut Naalakkersuisunit
misissorneqalersaarpa? Kiisalu napparsimalluni sulinngitsoortut qaffasinnerujussuannut
pissutaasut Naalakkersuisunit misissorneqalersaarpat kiisalu pisortat allaffeqarfiini
napparsimallutik sulinngitsoortartut ikilisarneqarnissaat sulissutigineqalersaarpa?

2.4. Sulinermi avatangiisit pitsaannginnerisa imaluunniit sulinerup akilersinnaannginnera
pissutigalugu innuttaasup isumaginninnikkut pisartakkanik pisartagaqarnissaminik
pitsaanerutitsinerata nassatarisaannik innuttaasup sulinissaminut
kajumissuseqarunnaarnissaata pinngitsoortinneqarnissaa ataatsimiititaliamit
pingaartinneqarpoq. Inuiaqatigiinni patajaassuseqarneq eqqarsaatigineqartillugu tamanna
Naalakkersuisunit isumaliutigineqartunut ilaava?

2.5. Najukkami innuttaasut annertuumik inissaaleqinerisa peqatigisaanik sulisartunik Nunat
Avannarliit avataanni nunanit allaneersunik Kalaallit Nunaanni suliffissarsisimallutillu
inissarsisimasunik assersuutissaqarpoq. Ajornartorsiut taanna Naalakkersuisunit ganoq
nalilerneqarpa  aammalu  ilivusissat najukkani  sulisartut  suliffissaqarnissaannut
inissaqarnissaannullu pitsanngorsaataasinnaasut pisariaqartinneqarnersut Naalakkersuisunit
isumaliutigineqarsimava?

3. Aningaasanut inatsisissatut siunnersuummi sammisat pingaarnersiukkat
Naalunaarsuiffik 1-imi sammisat pingaarnersiukkat ataanni Naalakkersuisut ima paasissutissiipput;
llinniartitaaneq  patajaallisagaq  aamma  suliffissaqartitsineq;  Innuttaasut  atugarliortut,
inatsiseqartitsinermi  innarlitsaalineqarnissaqg ~— aamma  atugarissarneq,  Nuttarsinnaaneq,
attaveqaasersuutinut pingaaruteqarluinnartut aamma nunap ilaani ataqatigiissuteqarneq; Nunanut
allanut  suliassaqarfik patajaallisagaq aamma Issittumi soqutigisanik suliagarneq aamma
Digitalimik aamma allaffissornermi aqutsinikkut patajaatsuuneq. (s. 188-189)

3.1. Suliniutissat pingaarnersiukkat Naalakkersuisunit itisilerneqarnissaat ataatsimiititaliamit

kissaatigineqarpoq.

4. Ilinniarfinni nukittorsaaneq aamma suliffissagartitsineq

Naalakkersuisut  paasissutissiipput:  [lulissani  inuussutissarsiutinut  ilinniarfiup  nutaap
ilinniarnertuunngorniarfittut  atuartitsissutilik  pingaarnersiuinerup  pingaarutilik, taassuma
inuussutissarsiornermut piginnaasaqarfiulersitsisunik ilinniarfinnik, ilinniaqqinnernik aamma
nunap ilaani annertuumik inuussutissarsiornermik ingerlatsiviusumi aamma ilimanaateqartumi
nukittorsaasinnaammat. (qup. 189)
4.1. Tlulissani  inuussutissarsiutinut  ilinniarfiup  nutaap  ilinniarnertuunngorniarfittut
atuartitsissutilik inissanik atorluaanerusinnaanera Naalakkersuisunit ganoq

4.2.

qulakkeerniarneqarpa, tamannalu sinerissami ilinniartunut inissanut atorneqanngitsunut
ganoq sunniuteqassava?

Ilinnialernissamut piareersarluni ilinniarfinni soraarummeertut aammalu qaffasinnerusumi
ilinniarfinni ilinnialertussatut akuerineqartut amerlassusii imminnut ataqatigiissillugit

ilinniarnertuunngorniarfinni qaffasinnerusumillu ilinniarfinni ilinnialersussatut
akuerineqartut ataqatigiissaariffigineqarnissaat Naalakkersuisunit ganoq
qulakkeerniarneqassava.

Naalakkersuisut paasissutissiipput: Taakku saniatigut Pilersitsivinni aamma Majoriami suliniutit

pingaarnersiorneqassapput, inuusuttunik inersimasunillu, qaninnerusumik

ilitsersorneqarnissaminnik, ikaarsaariarnermik aamma ornigulluni suliniutinik pisariaqartitsisunut
tapersersuisussat. (qup. 189) Inuusuttut ilinniarsimanngitsut suliffeqanngitsullu piffinni taamak
annertuumik ajornartorsiuteqarfiusuni ikilinissaannut taama pingaarnersiuineq peqataagataassasoq

paasissutissiissutigineqarpoq.

4.3.

4.4.

4.5.

Sanaartornissamik pilersaarutinut aningaasaliissutissatullu  kissaatinut tunngatillugu
Naalakkersuisut qganoq eqqgarsaateqarpat?

Suliffissarsiortunut ikiorsiissutit atornerlunneqartut Naalakkersuisunit paasineqarsimava,
taamaassimappallu tamanna qanoq malitseqartinneqarsinnaava?

Klassit immikkut atuartitsiviusut nalinginnaaleraluttuinnarput. Ineriartorneq taanna
aningaasaqarnikkut qanoq kinguneqarpa?

5. Innuttaasut atugarliortut, inatsiseqartitsinermi innarlitsaalineqarnissaq aamma atugarissaarneq

5.1.

5.2.

5.3.

5.4.

Suliffeqarfiit  inuiaqatigiinnut  iluaqutaanissamik  siunertagartut  suliffeqanngitsut
suliffeqarnermut  atassuteqarnissaannik  nukittorsaallutik  suliaqarnerisa  sunniutaat
Naalakkersuisunit ganoq misilittagagarfigineqarpa?

Pisortanit ikiorsiissutit atornerlunneqarnissaminnut kajumissaataasinnaanerat
Naalakkersuisunit ilisimaneqarpa?

Isumaginninnerup iluani inuussutissanut checkimik aaqqissuussineq innuttaasunut
pisortanullu  naapertuunnerpaamik ~ qanoq  atorneqarsinnaava?  Inuuniarnikkut
atugarliornerpaat  annertunerusumik  qitiutillugit  qanoq  ililluni  ikiorsiissutit
tunniunneqarsinnaappat? Inuussutissanut checki tunineqarsinnaanani nioqqutissanut
aalajangersimasunut atugassanngortinneqaruni sakkussatut pitsaanerusumik
atorneqarsinnaagaluarpa?

Kalaallit Nunaanni innuttaasunut inuussutissanut checkimut danskit naalagaaffiannik
isumaqatigiinniarnernut atatillugu taaneqartumut tunngatillugu killiffik Naalakkersuisunit
paasissutissiissutigineqarsinnaava?

6. Nuttarnermut, attavegaasersuutinut pingaarutegarluinnartut aamma nunap ilaani

atagatigiissuteqarneq

6.1.

Nuttarneq aningaasanut inatsisissatut siunnersuummi qulequttat pingaarnersiukkat ilaattut
Naalakkersuisunit taaneqarpoq. Tassunga atatillugu konto pingaarneq 31.07.03,
nuttarnerulersitsiniarluni aningaasaliissutinut tunngasoq, ataatsimiititaliamit

innersuussutigineqassaaq. Tassani pineqarput aaqqissugaanikkut suliffeqarnikkullu
unammilligassat, tamatumani sumiiffiit ilaat suliffissaaleqiffiullutik allalli akerlianik
suliffissat ikiliartornerannik suliffissaaleqisullu amerliartornerannik ajornartorsiuteqarlutik.
Nuttarnerulersitsiniarluni aningaasaliissutinik tunniussinikkut sulisartut Kalaallit Nunaanni
sumiiffimmi allami ataavartumik suliffeqalernissamik kissaateqartut konto pingaarneq
aqqutigalugu  ikiorserniarneqarput. ~ Kommunip  tikiffigisap  aaqqissuussinerup
kingunerisaanik siunertaanngitsumik aningaasartuuteqarnerulersinnegannginnissaa
Naalakkersuisunit ganoq qulakkeerniarneqarpa?
6.2. Eqqagassalerisoq ESANI angallatinik qassinik atugassaqarpa?

7. Nunanut allanut suliassagarfik nukittunerusog aamma Issittormiut soqutigisaannik ingerlatsineq

7.1. Nunanut allanut suliassaqarfimmik nukittorsaaneq aammalu issittormiut soqutigisaannik

ingerlatsineq aningaasanik amerlanerusunik atugassiissuteqarnani
piviusunngortinneqarsinnaasutut ~ Naalakkersuisunit  isumagarfigineqarpa? Taamatut
piviusunngortitsineq ganoq pisussatut eqqarsaatigineqarnersoq

paasissutissiissutigineqassasoq ataatsimiititaliamit kissaatigineqarpoq.
7.2. Assersuutigalugu Kalaallit Nunaata Bruxellesimi Sinniisoqarfianut sanilliullugu Kalaallit
Nunaata Kebenhavnimi  Sinniisoqarfianut  aningaasanik  amerlanerusunik  sooq

immikkoortitsisoqarnersoq paasissutissiissutigineqassasoq ataatsimiititaliamit
kissaatigineqarpoq. Sinniisoqarfiit akornanni aningaasat Naalakkersuisunit qanoq
pingaarnersiorneqarpat?

7.3. Sinniisoqarfinnut assigiinngitsunut tunngatillugu Naalakkersuisut qanoq periuseqarpat?

8. Digitalimik aamma aqutsinermi allaffissornikkut patajaatsuuneq
8.1. Ataatsimiititaliap isumaa malillugu inatsimmik nutaamik akuersissutiginninneq

atuutilersitsinissami  kommunini amerlasuutigut ajornartorsiortitsisarpoq. Tamanna
kommuninut aammalu  kommunit = Namminersorlutillu ~ Oqartussat  akornanni
attaveqatigiinnermut ajornartorsiortitsisinnaasarpoq. Ajornartorsiut taanna qanoq ililluni
iluarsineqarsinnaava?

8.2. Kommunit Namminersorlutillu Oqartussat digitaliseeriinermut aqutsisoqarfiata akornanni
suleqatigiinnerup pitsanngortinneqarnissaa ataatsimiititaliamit ujartorneqarpoq, taassumami
naalagaaniartutut inissisimanera imarisaasut uppernarsaasersorneqarnerannik aammalu
maleruagassat  atuuttut  eqquutsinniarneqarnerannik  sulinermut  pitsaanngitsumik
sunniuteqarsinnaammat. Suleqatigiinnerup naligiimmik atugassaqartitsilluni pinissaa
ataatsimiititaliamut aalajangiisuutinneqarpoq.

8.3. Tamatuma saniatigut pisortat suliassaqarfiini ataqatigiittoqarnissaa qulakkeerumallugu nuna
tamakkerlugu digitalinngorsaanermi periusissiami suliniutit piviusunngortinneqareersut
ingerlasullu killiffiata paasissutissiissutigineqarnissaa ataatsimiititaliamit
kissaatigineqarpoq.

Aaqqissuussaanikkut unammilligassat aamma aaqqissuusseqqinnerit taakkunannga
aallaaveqartut

9. Ataatsimoortumik aaggissuusseqginnissamut aamma patajaassutsimik nukittorsaanissamut

anguniakkani siullertut alloriarneq
Naalakkersuisut paasissutissiipput:  Taamaattumik Naalakkersuisut —aaqqissuusseqqinnernik,
ilinniartitaanerup sulisinnaasunillu amerlisaanerup nukittorsarneqarnissaanut, aningaasagarnerup
inuussutissarsiutinut arlalinnut tunngavilimmik ineriartortinneqarnissaanut, pisortat ingerlatsiviisa

siunissamut piareersarneqarnissaata qulakkeerneqarnissaannut, akileraarusiisarnerup, pisortat
ikiorsiissutaasa, ineqarnerup aamma utoqqalinersiat aaqqissuussaanerisa piujuartitsinissamut
naleqqunnerulernissaat ersarinnerulernissaallu siunertaralugit sulineq ingerlateqqissavaat. (qup.
192)

9.1. Suliassaqarfiit taaneqartut assigiinngitsut akornanni aaqqissuusseqqinnerit suliniutillu
naatsorsuutigineqartut Naalakkersuisunit itisilerneqarsinnaallutillu
erseqqissaatigineqarsinnaappat?

9.2. Assersuutigalugu = meerartaarnissap  pilerinarninngortinneqarneratigut  innuttaasut

amerliartornissaannut siuarsaataasinnaasut 1liuusissanik suliniutissanillu
pilersaaruteqartoqgarpa?
10. Aaggissuusseqginnermut isumaliogatigiissitaq pilersinnegarsimavoq sulinerlu

aallartinneqarsimalluni
Utoqqaat  amerliartornerannik  aammalu  meeqqat  inuusuttullu  inuussutissarsiornermik
ingerlatsisinnaasut ikiliartornerannik kinguneqartumik inuiaqatigiit katitigaaneranni ineriartorneq

nalunaarsuiffik 2-mi ersersinneqarpoq. Naalakkersuisut paasissutissiipput: Isumaliogatigiissitap
inassuteqaatit tigussaasut pingaarnersiorneqarsimasullu sagqummiutissavai, aaqqissuussaanikkut
allaffissornikkullu  aaqqissuusseqqinnerit aqqutigalugit aningaasaqarnikkut ingerlatsinermut
periarfissat  qanoq  annertusarneqarsinnaanersut  pillugit,  peqatigisaanillu  pisortat
pingaarnerpaamik sullissinerisa attatiinnarneqarlutik nukittorsarneqarnissaat eqqarsaatigalugit.
(qup. 193)

10.1. Inuiaqatigiit katitigaaneranni ineriartorneq pakkersimaarniarlugu
iliuuseqarfiginiarluguluunniit aaqqissuusseqqinnissat suliniutissallu naatsorsuutigineqartut
Naalakkersuisunit itisilerneqarlutillu erseqqissarneqarsinnaappat?

10.2. Aaqqissuusseqqinnerup kingunerisaanik aningaasat atorneqarsinnaasut amerlinissaannik
naatsorsuuteqarnerup saniatigut utogqaat ungasinnerusoq isigalugu amerliartornissaat qanoq
aningaasalersussallugu  Naalakkersuisut pilersaarutigaat? Unammilligassaq taanna
pakkersimaarniarlugu ukiuni aggersuni aningaasanut inatsisissani aningaasanik
amerlanerusunik immikkoortitsinissaq pilersaarutigineqarpa?

10.3. Naalakkersuisut  Attassiinnarnissamut  Ineriartortitsinissamullu ~ Pilersaarutaannut
tunngatillugu pisortat suliassaqarfiini sipaaruteqarnissamik siunertat Naalakkersuisut qanoq
ilillutik angulersaarneraat itisilerneqassasoq ataatsimiititaliamit kissaatigineqarpogq.

Naalakkersuisut paasissutissiipput: Pegatigisaanik Isumalioqatigiissitap sulinera kommunini aamma
aaqqissuusseqqinnerit allat ingerlanneqartut ataatsimut isigalugit paasinegassaagq. (qup. 193)

10.4. Innuttaasut katitigaaneranni nunap immikkoortuini assigiinngissutsit ataatsimiititaliamit
eqqumaffigineqarput. Ukioqatigiiaat sineriammiittut agguataarsimanerat Naalakkersuisut
takussutissiarisinnaavaat?

10.5. Inuiaqatigiit katitigaaneranni ineriartorneq sinerissami innuttaasut katitigaanerannut qanoq
sunniuteqarpa?

10.6. Innuttaasut katitigaaneranni nunap immikkoortuini assigiinngissutsit Naalakkersuisunit
ganoq piareersimaffigineqalersaarpat? Sumiiffinni inuussutissarsiorsinnaasunik ukiullit
ikiffianni utoqqgarnik pisariaqartumik isumassuinissaq qulakkeerumallugu Naalakkersuisut
immikkut suliniutissat pillugit qanoq pilersaaruteqarpat?

11. Utoggalinersiagarneq pillugu ilisimasallit aamma atagatigiissumik soraarnerussutisiagarnermut

aaggissuussineq

Naalakkersuisut paasissutissiipput: Peqatigisaanik Naalakkersuisut utogqalinersiagarnermut
aaqqissuussinermik nutaamik ataqatigiinnerusumillu piareersaalluni sulineq aallartissimavaat.
Utoqqalinersiaqarneq pillugu ilisimasalittut suleqatigiissitaq sulinerminik aallartitsisimavoq, 2027-
imilu januarimi inassuteqaatiminik tunniussinissaa qinnuigineqarsimalluni. (qup. 194)
11.1. Utoqqalinersiaqarneq pillugu ilisimasallit kaammattuutaat inaarutaasut januaarimi
pigineqalerpata sagqqummiussiffigineqarnissaq ataatsimiititaliamit kissaatigineqarpoq.
11.2. Utoqqalinersiaqarneq pillugu ilisimasallit kaammattuutaasa piviusunngortinneqarnissaat
qaqugu aallartinneqarsinnaasutut Naalakkersuisunit naatsorsuutigineqarpa? Tamanna
ginigaaffimmi matumani angumerineqarsinnaava?

Aningaasaqarnikkut pissutsit pingaarnerit

12. Nalornissutegarneq  annertunerusoq,  kisianni  suli  nukittuumik  tunngavegarluni
inississimaffegarneq

Naalakkersuisut paasissutissiipput: Nunani tamalaani inissisimaneq

naatsorsoruminaannerulersimavoq, aamma Kalaallit Nunaat eqqarsaatigalugu aningaasat
naleerukkiartorneri,  assartuinermi  sanaartornermilu  aningaasartuutit  qaffakkiartorneri,
aningaasalersuinermi aningaasartuutit qaffakkiartorneri aamma niuernikkut aningaasaliinikkullu
atukkat nalunarnerulernerisigut sunnerneqarsinnaavoq (s. 196) aamma Atuisartunut akigititat
Januar 2025-mit januar 2026-mut gaffariarput (qup. 196).

12.1. Innuttaasut pisissutigisinnaasaat naleqqussarniarlugit aningaasaqgarnikkut ingerlatsinermi
iliuutsit aningaasat naleerukkiartornerannut ingerlaavartumik
iluarsiissuteqarfigineqartarnissaat Naalakkersuisunit pilersaarutigineqarpa?

12.2. Innuttaasut pisissutigisinnaasaat Naalakkersuisunit ingerlaavartumik naliliiffigineqartarpa?
Innuttaasut pisissutigisinnaasaat ukiuni kingullerni tallimani qanoq ineriartorfiusimava?

12.3. Aningaasat naleerukkiartornerat Kalaallit Nunaannut qanoq apuuttarnersoq aammalu
Danmarkimi  aningaasat naleerukkiartornerat Kalaallit Nunaata nioqqutissanik
pisiortorneranut ganoq sunniuteqartarnersoq Naalakkersuisunit itisilerneqarsinnaava?

12.4. Kalaallit Nunaata Danmarkillu akornanni nioqqutissat akii sooq taamak annertutigisumik
assigiinngissuseqarnersut Naalakkersuisunit itisilerneqarsinnaava?

12.5.

12.4.1. Kalaallit Nunaanni akit appartinneqarnissaannut imaluunniit pisinniarfiit akornanni
unammilleqatigiinnerup pitsaanerulersinneqarnissaanut iliuuseqarnissaq, tassungalu
ilanngullugu siunissami kiffartuussinissamik isumaqatigiissutit
naleqqussarneqarnissaat pisariaqartinneqartutut Naalakkersuisunit nalilerneqarpa?

Atuisunut akigititat qaffattarnerata paasineqarnissaa immikkut siunertaralugu tamanna

pillugu innuttaasunut paasititsiniaasoqarnissaa pisariaqartinneqartutut Naalakkersuisunit

nalilerneqarpa?

Naalakkersuisut paasissutissiipput: Niuernerup oqimaagqatigiissinneranut amigartoorutit 2025-mi
292 mio. kr.-nit missaanniipput aamma ukiunut qulinut  kingullernut  naleqqiullugu

annikinnerusimallutik. (qup. 196)

12.6.

12.7.

12.8.

12.9.

Niuernikkut oqimaagqatigiissitsinerup pitsanngorsarneqarnissaanut, tassungalu ilanngullugu

avammut tuniniaanerup annertusarneqarnissaanut Naalakkersuisut suut periarfissaasoraat?

12.6.1. Containerit nioqqutissanik eqqussuinermut atorneqartut ullumikkullu imaqaratik
Danmarkimut oqqunneqartartut kalaallit niogqqutissiaannik avammut tuniniaanerup
siuarsarneqarnissaanik sulinermut ilanngullugu atorluarneqarnissaat periarfissatut
Naalakkersuisunit isigineqarpa?

Atuisunut  akigititat — qaffakkiartornerannut  niuernikkullu  oqimaagqatigiissitsinermi

amigartoorutit suli qaffasinnerannut qisuariaatitut Danmarkimut taarsiullugu kikkut allat

niueqatissatut Naalakkersuisunit isigineqarpat?

Kalaallit nioqqutissiaat nalitunerulersikkumallugit Kalaallit Nunaanni aalisarnermi

pisuussutit  nunanit  allani  pinnani  Kalaallit =~ Nunaanni  suliarineqarlutillu

suliareqqinneqartarnerannut Naalakkersuisut ganoq peqataagataappat?

Aalisarneq pillugu Inatsisartut inatsisaatigut (nr. 29, 23. maj 2024) pingaartumik

tulaassuisussaatitaaneq eqqarsaatigalugu siunertarisat maannamut eqquutsinneqartutut

Naalakkersuisunit nalilerneqarpa?

13. Suliffegarneq, ilinniagagarneq aamma nunap immikkoortuini assigiinngissutsit

Naalakkersuisut paasissutissiipput: Inuusuttut 16-it 25-illu akornanni ukiullit ilinniagaqanngitsut

suliffeqanngitsullu suli amerlavallaarput. Tamanna ersersippaa meeqqat atuarfiannit ilinniarfinnut
suliffeqarnermullu ikaarsaariarnerit suli nukittorsarneqarnissaat pisariaqartinneqartoq, aamma
ornigulluni ilitsersuisarnerup annertusarneqarnissaa aamma nunami tamarmi ilinniarnissamut

periarfissat pitsaanerulersinneqarnissaat pisariaqarluni. (qup. 197)

13.1.

Inuusuttut 16-it 25-illu  akornanni ukiullit ilinniagagarnermut suliffeqarnermullu
attuumassuteqarnissaat nukittorsarniarlugu suliassaqarfiit siuliani taaneqartut iluini
pilersaarutit Naalakkersuisunit itisilerneqarlutillu tigussaasunngortinneqarsinnaappat?

13.2. Sulinermik sungiusarfinni lerlingitullu inissat amerlineqarnissaannut Naalakkersuisut

ganoq pilersaaruteqarpat, tamannalu ilinniartitaanermik suliffissaqartitsinermillu
nukittorsaalluni sulinermut ilaatinneqarpa?

Suliffissat amerlisarneqarnissaannut suliffissaaleqinerullu annikillisinneqarnissaanut ilinniartitaaneq
pingaartut  sakkussatut  taaneqarpoq. llinniartitaanerup  kisiartaalluni  qitiutinneqarnera

ataatsimiititaliamit  tupigusuutigineqarpoq, tassami tamatuma peqatigisaanik sulisussanik
ilinniarsimanngitsunik ilinniarsimasunillu avataaneersunik pisariaqartitsineq Naalakkersuisunit
nassuiaatigineqarmat (qup. 197).
13.3. Suliffissat  amerlisarniarlugit  Naalakkersuisut suut allat periarfissaasoralugillu
aqqutissaasoraat?
13.4. Inuusuttut  suliffeqarnermut  attuumassuteqartut  ikittuinnaanerannut ~ suut  allat
pissutaaqataappat, tassungalu atatillugu Naalakkersuisut suut aaqqiissutissaasoraat?

Naalakkersuisut paasissutissiipput: Taamaattorli nunap immikkoortuini suli assigiinngissutit
annertupput. 2026-imi januarimi 17-it 64-illu akornanni ukiullit akornanni suliffissarsiortut
nalunaarsorneqarsimasut Nuummi, Sisimiuni aamma Ilulissani 2,9 procentiupput, nunalli sinnerani
8,0 procentiullutik. (qup. 197)
13.5. Illogarfiit anginerit nunallu sinnerisa akornanni assigiinngissutsit
nalimmassarneqarnissaannut Naalakkersuisut qanoq pilersaaruteqarpat?

Aningaasaqarnermi sinaakkutitut atugassarititat
14. Akit naleerukkiartornerat, sanaartornermut aningaasartuutit aamma niuernerup
ogimaagatigiissinnera

Naalakkersuisut paasissutissiipput: “Sanaartornermut suliassaqarfik suli nunarsuarmi akinit,
assartuussinermut aningaasartuutinit, nukissiuuteqarnermut aningaasartuutinit aamma najukkani
pisinnaasanit sunnerneqartarput. 2025-mi januarimit 2026-mi januarimut sanaartornermut
aningaasartuutit 3,5 procentimik qaffariarput. Pilersuinikkut atassutit aamma akit pillugit suli
nalorninartogarnera sanaartugassanut aningaasartuutit aamma sanaartornermik suliniutit
naammassineqarnissaasa piffissalersorneqarnerat sunniuteqarfigisinnaavaat.”

14.1. Siuliani allassimasut Naalakkersuisunit itisilerneqarsinnaappat?

15. Missingersuutit inissisimanerat 2027 - pisortat aningaasartuutaasa amerliartornerisa killissaa

Nalunaarsuiffik 4-mi (qup. 199) kiisalu missingersuutit inissisimanerannut takussutissiami (qup. 211)
allassimavoq ingerlatsinermut, tapiissutinut sanaartornermullu aningaasartuutit akuerineqartut
killissaat 6.609,7 mio. kr.-iusut, taakkunannga aningaasanut inatsisissatut siunnersuummi 6.206, mio.
kr.-it atugassiissutigineqareerlutik. Tamatuma kingunerisaanik atorneqarsinnaasut 403,5 mio. kr.-
iupput.

15.1. AIS2027-mi aningaasat atorneqarsinnaasutut maanna paasiissutissiissutigineqartut
AIS2026-mi piffissap taamaalinerani atorneqarsinnaasut amerlaqatigineraat
paasissutissiissutigineqassasoq ataatsimiititaliamit kissaatigineqarpoq.

15.2. Aappassaaneerinissap pingajussaaneerinissallu  tungaanut suliassaqarfinni arlalinni
allannguutissatut siunnersuuteqarnermik kinguneqarsinnaasunik qulaajaanerit
isumaqatiginninniarnerillu allat ingerlanneqassasut Naalakkersuisut paasissutissiissutigaat.
Allannguutissatut siunnersuutit taamaattut siunnersuutip inaarutaasumik suliarineqarnerata
kingorna atorneqarsinnaasunut qanoq sunniuteqarsinnaasutut naatsorsuutigineqarnersut
maannangaaq paasissutissiissutigineqassasoq ataatsimiititaliamit kissaatigineqarpoq.

15.3. Atorneqarsinnaasut pillugit Naalakkersuisut allanik paasissutissiissutissaqarpat?

16. Aningaasanut inatsisissatut siunnersuummi isertitassatut missiliuutit
AIS2027-mi isertitassatut missingersuutit akileraarutit, akitsuutit, pisuussutinik iluaquteqarnermi
akitsuutit, naalagaaffiup ataatsimoortumik tapiissutai, ingerlatseqatigiiffiinit Namminersorlutik

Ogqartussanit pigineqartunit iluanaarutit aamma isertitat allat pillugit paasissutissat kingulliit
tunngavigalugit suliarineqartut Naalakkersuisut paasissutissiipput. Isertitat annikitsumik
qaffariaateqarnissaat Naalakkersuisunit naatsorsuutigineqarpoq. (qup. 200)

16.1. Niuernikkut oqgimaaqatigiissitsinermi  amigartoorutit ikiliartortut ataatsimiititaliamit
maluginiarneqarpoq, tamannalu ataatsimiititaliamit pitsaasutut isigineqarpoq. Tamatuma
peqatigisaanik pisuussutinik iluaquteqarnermi akitsuummit isertitat ukiuni aggersuni i
ikinnerunissaat Naalakkersuisunit naatsorsuutigineqarpoq. Kiisalu unnuinermi akitsuummit
isertitaqarnissaq missingersuutigineqanngitsoq ataatsimiititaliamit maluginiarneqarpoq,
soorluttaaq piffissami aggersumi aatsitassanut kiisalu sermimut imermullu akitsuutinit
isertitat 0  kr.-iunissaat  Naalakkersuisunit — missingersuutigineqartoq.  Tamanna
tunngavigalugu isertitassatut missingersuusiorneqartut ataatsimut isigalugu
ineriartornissaattut Naalakkersuisunit naatsorsuutigineqartut itisilerneqarnissaat
ataatsimiititaliamit kissaatigineqarpoq.

16.2. Nalunaarsuiffik 5-imi takutinneqarput AIS2027-mi immikkut akileraarutinit akitsuutinillu
isertitassatut missingikkat N2025-mut sanilliunneri. Naalakkersuisut
nalunaarsuiffiliornerminni  siunertarisaat  pissarsissutaanissaalu itisilerneqassasut
ataatsimiititaliamit kissaatigineqarpoq.

16.3. Pisuussutinik  iluaquteqarnermi  akitsuutinit  isertitat  piffissami  2027-2030-mi
ukiumoortumik 498 mio. kr.-it missaanniittussatut naatsorsuutigineqarput. Aalisarnerup
ineriartornera pillugu piffissami kingullermi oqariartuutit eqqgarsaatigalugit taamatut
isertitaqarnissamik  missingiinermut tunngavissat suut tunngavigineqarsimanersut,
tassungalu ilanngullugu missingiineq mianersortumik missingiinertut Naalakkersuisunit
nalilerneqarnersoq paasissutissiissutigineqassasoq ataatsimiititaliamit kissaatigineqarpoq.

17. Ingerlatseqgatigiiffinni Namminersorlutik Oqartussanit piginegartuni annerpaani ineriartorneq
Naalakkersuisut paasissutissiipput: Ingerlatseqatigiiffiit arlallit ukiuni aggersuni annertuunik
aningaasaliissuteqarnissamik pisariaqartitsissapput, ilaatigut timmisartuussinermut, imaatigut

assartuussinermut, digitalimik attaveqaasersuutinut aamma nukissiuuteqarnermut tunngasuni.
Aningaasaliissutit taakku pilersuinerup isumannaatsuunissaa, ingerlatsinerup isumannaatsuunissaa
aamma nunami tamarmi ineriartortitsineq qulakkeerniarlugit pisariaqartuupput, kisianni
peqatigisaanik pisortat ataatsimut akiitsuinik annertusisitsisinnaapput aamma Nunatta Karsianut
pigineqartunit iluanaarutinit akiliutigineqartunik periarfissanik annikillisaasinnaallutik. (qup. 203)
17.1. Aningaasaliinissat annertuut taakku aningaasalersornissaannut periarfissat
eqqarsaatigalugit ukiuni aggersuni annertuumik aningaasaliinissamik pisariaqartitsineq
aktiaateqarluni  ingerlatseqatigiiffiit Namminersorlutik Oqartussanit pigineqartut
attarfigineqarlutillu nakkutiginegarnissaannut ganoq annertutigisumik sunniuteqassava?

17.2. Paasissutissat pisariaqartut ingerlatseqatigiiffinnit Namminersorlutik Oqartussanit
pigineqartunit  piffissaagallartillugu  tiguneqartarnissaat ~ Naalakkersuisut  qanoq
qulakkiissavaat?

17.3. Naalakkersuisut ingerlatseqatigiiffinnit paasissutissanik pissarsiniartarnerminni ganoq
noqqaatigisarnerat aammalu erseqqissunik najoqqutassiisarnerat ukiuni kingullerni
allannguuteqarsimava?

17.4. Royal Greenlandip Chilemi Norgemilu ingerlatai tunngavigalugit Naalakkersuisut
najoqqutarisassat atugassarititaasullu suut Royal Greenlandimut atuutsippaat? Royal
Greenlandip nunatsinni pissutsinik annertunerusumik aallussinissaa Naalakkersuisunit
kissatigineqarpa?

17.5. Greenland Airportsimi maanna pissutsit pillugit ilisimatitsissummik nutartikkamik
pissarsisinneqarnissani ataatsimiititaliap kissaatigaa.

Naalakkersuisut  paasissutissiipput:  Aktiaateqarluni  ingerlatseqatigiiffiit ~Namminersorlutik
Oqartussanit pigineqartut suli inuiaqatigiinni attaveqaasersuutinut, pilersuinermut, angallannermut,
attaveqaqatigiinnermut  aamma  inuussutissarsiornermut  tunngaviusunut  pingaarutilimmik
inissisimapput. (qup. 203)

17.6. Ingerlatseqatigiiffiit Namminersorlutik Ogqartussanit pigineqartut ilaat qitiusumut
eqiterneqarnerulernerat ataatsimiititaliamit maluginiarneqarpoq, tamannalu pisiniarfiit
ikinnerulernerisigut, ammasarfiit sivikillineqarnerisigut, suliffissat ikilinerisigut aammalu
illogarfiit anginerit avataanni  isumagqatigiissutitigut akissarsiatigullu  pissutsit
ajornerulernerisigut  kiffartuussinerup  ajornerulerneranik  kingunegqarsorinarluni.
Tamannattaarlu illogarfinnit najugaqarfinnillu mikinernit nuttartoqarneranut pissutaasut
annertunerit  ilagigaat ataatsimiititaliaq isumaqarpoq. Taamatut isumaqarneq
Naalakkersuisunit isumaqatigineqarpa?

17.7.  Ukiut kingulliit ingerlanerini illogarfinni mikinerni pisiniarfinnik matooraanikkut Tusassip
gitiusumut eqiterneqarnera aningaasanut inatsisissatut siunnersuummi "Innuttaasunut
ganittumik  inuiaqatigiinni  patajaassuseqarneq”  pillugu  qulequttamut  qanoq
ataqatigiinnersoq Naalakkersuisut nassuiaatigisinnaavaat?

17.8. Tusassip pisiniarfiinik matooraaneq sullissinermut nuna tamakkerlugu innuttaasunit
naatsorsuutigineqartumut ganoq sunniuteqartussatut Naalakkersuisunit
naatsorsuutigineqarpa?

17.8.1. Piffissat assartuinermut atorneqartut inuiaqatigiinnut mikisunut aningaasaqarnikkut
annertuumik kinguneqarsinnaasumik sivitsorsinnaanerat akiorniarlugu
Naalakkersuisut qanoq iliuuseqalersaarpat?

17.9. Tusassip pisiniarfiutaanik matusinerit suliffiit ilinniarfiillu amerlassusiannut qanoq
sunniuteqartussatut Naalakkersuisunit naatsorsuutigineqarpa?

17.10. Aktiaateqarluni ingerlatseqatigiiffinni Namminersorlutik Ogqartussanit pigineqartuni
sulinermik sungiusartutut laerlingitullu inissat qassit ingerlatseqatigiiffinnut aamma
illogarfinnut/najugaqarfinnut ukiumut agguataarneqartarpat? Qanoq amerlatigisut
inuttaqarpat?

17.11. Kiffartuussinissamik isumaqatigiissutini atuuttuni ilinniartunut suliffissat
amerlassusissaannut ~ piumasaqaateqartoqarpa? Siunissami  kiffartuussinissamik
isumaqatigiissutini piumasaammik taamaattumik ilanngussinissamut Naalakkersuisut
pilersaaruteqarpat?

Naalakkersuisut paasissutissiipput: Nalunaarsuiffik 7-imi takutinneqarpoq, pisortat ingerlatsiviini
ilanngaaseereerluni akiitsut erniallit katillugit 2025-mi 10.768 mio. koruuniniit 2029-mi 14.196 mio.
koruuninut qaffassasut naatsorsuutigineqarpoq. Qaffariaat annertunerpaamik Namminersorlutik
Oqartussat aktiaatileqatigiiffiiniippoq, pingaartumik NunaGreen A/S-imi. (qup. 204)

17.12. Aktiaateqarluni ingerlatseqatigiiffiit Namminersorlutik Oqartussanit pigineqartut akiitsui
2029-mi 12 mia. kr.-it sinnissagaat naatsorsuutigineqartoq nalunaarsuiffik 7-imi
allassimavoq. = Tamanna  tunngavigalugu  aktiaateqarluni  ingerlatseqatigiiffiit
Namminersorlutik Oqartussanit pigineqartut akiitsuinut nassuiaammik itisiliissutaasumik
takussutissiamillu, tassungalu ilanngullugu akiitsut akilersorneqarnissaannut kiisalu
akiitsoqqissinnaanerup annikillisinneqarnissaanut pilersaarutinik pissarsisinneqarnissani
ataatsimiititaliap qinnutigaa.

17.13. Minnerunngitsumik aqutsisutut atorfiit ikilisinneqarnissaat immikkut eqqgarsaatigalugu
ingerlatseqatigiiffinni aaqqissuussaanikkut aaqqissuusseqqittoqarnissaa pisariaqartutut
Naalakkersuisunit nalilerneqarpa? Ingerlatseqatigiiffinni Namminersorlutik Oqartussanit
pigineqartuni akissarsiat ajunngitsorsiallu qaffasinnerpaaffilernissaat
pisariaqartinneqarpa?

Naalakkersuisut paasissutissiipput: Kommunit akiitsuinik ineriartorneq pillugu sukumiinerusumik
Aningaasaqarnikkut Ingerlatsineq pillugu Nalunaarut 2026-mi, immikkoortoq 3.4.1-mut
innersuussisoqarpoq. (qup. 204)

17.14. Kommunit akiitsui kommunit akornanni ganoq agguataarneqarsimanersut kiisalu
kommunini ataasiakkaani akiitsut suminngaanneernersut paasissutissiissutigineqassasoq
ataatsimiititaliamit kissaatigineqarpoq.

17.15. Meeqqanut akilersuutinik kommunip siumoortumik tunniussisarnera kommunit
aningaasaqarnerannut pitsaanngitsumik sunniuteqarpoq, tassa kingornagut angajoqqaanik
akiliisitsiniartarneq amerlasuutigut periarfissaaneq ajormat. Ajornartorsiutip uteqqiattup
tamatuma killiffia Naalakkersuisunit paasissutissiissutigineqgarsinnaava?

18. Kommunit aningaasagarnerat

Naalakkersuisut paasissutissiipput: Nalunaarsuiffik 8-imi takuneqarsinnaavoq kommunit ataatsimut
isigalugu 2025-mi naatsorsuutit naapertorlugit 499 mio. koruuninik sinneqartooruteqarsimasut
aamma 2026-mi missingersuutini katillugit 220 mio. koruuninik sinneqartooruteqarnissaq
naatsorsuutigineqartoq. Taamaattorli kisitsisit taakku kommunit akornanni assigiinngissutsit
ersersippaat, aamma  allanngortinngilaat  innuttaasut  qanillugit  suliassat,  ilaatigut
isumaginninnermut suliassaqarfimmi, inunnut innarluutilinnut suliassaqarfimi,
suliffissaqartitsinermut utogqarnullu suliassaqarfimmi suli ingerlaavartumik
pingaarnersiorneqarnissaat pisariaqartoq. (qup. 205)

18.1. Inuiaqatigiit katitigaaneranni ineriartornerup aningaasaqarnikkut attassisinnaanermut
sunniuteqarnera eqqarsaatigalugu kommunit ataasiakkaat utoqqarnut suliassaqarfimmut
tamarmut  innuttaasunullu  ataasiakkaanut aningaasartuutaasa ineriartornerannut
takussutissiaq ataatsimiititaliamit qinnutigineqarpoq.

Naalakkersuisut paasissutissiipput: Kommuninut ataatsimoortumik tapiissutit aningaasanut
inatsisissatut siunnersuummi tapiissutinut aningaasaliissutit allat assigalugit missingersuusiornermi
teknikikkut tunngavigisat naapertorlugit ilanngunneqarput, immikkut iluarsiissuteqarnissamut
tunngavigisassaq ilanngunneqgarnani.

Taamaalilluni aningaasaliissutinut aalajangersimasunut aalajangiinerit imaluunniit teknikikkut
iluarsiissutit malitsigisaannik allannguutit kisimik ilanngunneqarsimapput. (qup. 205)

18.2. Siuliani allassimasut Naalakkersuisunit itisilerneqarsinnaappat aammalu tamatuma
kommunit suliassaminnik ingerlatsinerannut ganoq kinguneqarnissaa erseqqinnerusumik
nassuiarneqarluni?

18.3. Kommuninut ataatsimoortumik tapiissutit 2027-mut aningaasanut inatsisissatut
siunnersuummi  akinut akissarsianullu iluarsiissuteqarfigineqannginnerisa saniatigut
ataatsimoortumik tapiissutit 50 mio. kr.-inik ikilineqarsimasut ataatsimiititaliamit
maluginiarneqarpoq. Taamatut ikilineqarnerannut tunuliaqutaasoq Naalakkersuisunit
itisilerneqarsinnaava?

18.4. Tluarsiissuteqannginneq ikililerinerlu  aningaasanut inatsisissatut —siunnersuummi
qulequtarinegartumut  qanoq atassuteqarpa, minnerunngitsumik kommunit ima
allaaserineqarmata “kommunit innuttaasunut qanittumik sullissinermi suliassanik
pingaarutilinnik  isumaginnittuupput, taamaattumillu  aningaasanut inatsisissatut
siunnersuummi  innuttaasunut  ganittumi  inuiaqatigiinni  patajaassuseq pillugu
qulequtaasumi pingaarutilimmik inissisimallutik”. (qup. 168)

18.5. Aningaasaliissutit ukiuni kingullerni tallimani iluarsiissuteqartinnerisa kingorna kommunit
sullissineranni qaffasissutsimik attassisinnaassuseqarnerat Naalakkersuisunit
naatsorsorneqarsimava? Sullissinerup qaffasissusia aningaasaliissutit ineriartornerat
annertoqatigalugu malinnaatinneqartutut Naalakkersuisunit isigineqarpa?

Naalakkersuisut paasissutissiipput: Peqatigitillugu kommunit aningaasaqarnermik
akisussaassuseqartumik aqutsinissamut aamma sullississutit tunngaviusut pingaarnersiorlugit
ingerlanneqarnissaannut ataatsimut piumasaqaatinik assingusunik malinnittussaqarput. Tamanna
qanittumik oqalogatigiinnissamik, suliassat ersarissumik pingaarnersiorneqarnissaannik aamma
pisortat ataatsimut suliassanik pitsaanerusumik naammassinnittarnerannik ingerlaavartumik
ineriartortitsinissamik pisariaqartitsineq erseqqissarpaa. (qup. 205)

18.6. Minnerunngitsumik aningaasaqarnikkut pisariaqartitsinerup ineriartornera
eqqgarsaatigalugu  kommunit qaninnerusumik oqalogatigineqartalernissaat aammalu
ingerlaavarnerusumik tigussaanerusumillu peqataatinneqarlutillu

malitseqartitsivigineqartarnissaat Naalakkersuisunit ganoq ingerlanneqalersaarpa?

18.7. Naalakkersuinikkut  ataqatigiissaarineq  kommunillu  akornanni  suleqatigiinneq
pitsanngortikkumallugit aaqqissuussineq pitsaanerusoq Naalakkersuisunit qanoq
pilersinneqalersaarpa?

18.8. Aningaasaqarnermik aqutsineq aammalu inatsisit malittarisassallu atuuttut naapertorlugit
ingerlatsineq  eqqarsaatigalugit ~ Naalakkersuisut =~ kommuninik  nakkutilliinertik
itisilersinnaavaat?

18.9. Kommunit aaqgissuussaaneranni  siunissami  qaninnerusumi ungasinnerusumilu
allannguinissat qanoq ittut Naalakkersuisunit naatsorsuutigineqarpat? Kommunit
aaqqissuussaanerat eqqarsaatigalugu suliat suut ingerlanneqarnersut Naalakkersuisunit
killiffissiorneqarsinnaava?

19. AIS 2027-mut allannguutaasinnaasut piareersarneri

Naalakkersuisut paasissutissiipput: Immikkoortuni arlalinni aappassaaneerinninneq
pingajussaaneerinninnerlu siogqullugit suli qulaajaasoqarsinnaasoqarsinnaavoq
isumaqatiginninniarnerillu ingerlanneqarlutik, tamannalu allannguutissatut

siunnersuuteqarnissamut tunngavissaqalersitsisinnaavoq. Tamanna ilaatigut Inatsisartuni partiinik
isumaqatiginninniarnerit kingunerisaannik iluarsiissutaasinnaasunut, sanaartugassanut
aningaasaliinissanullu annertuunut atatillugu paasissutissanik nutaanik aamma peqqinnissaq
pillugu isumaqatigiissutissap nutaap pingaarnersiorneqarnissaata kingunerisassaannut atuuppoq.
(qup. 205)
19.1. Allannguutissatut  siunnersuutit  sorliit  siunnersuummik aappassaaneerinissamut
pingajussaaneerinissamullu sagqummiunneqalersaarnersut Naalakkersuisunit
itisilerneqarsinnaava?

Naalakkersuisut paasissutissiipput: Politikikkut pingaarnersiukkat allanngortinnegassappata,
tamanna  aallaavittut  sinaakkutit  iluanni  pissaaq  imaluunniit  aningaasartuutit  allat
aalajangersimasut annikillinerisigut imaluunniit isertitat qaffannerisigut
aningaasalersorneqassalluni. (qup. 206)
Timersorneq pinaveersaartitsinerlu nalinginnaasumik nassuiaatini ilaatinneqannginnerat aammalu
timersornermut  tapiissutit aningaasanut inatsisissatut siunnersuummi 2029-p tungaanut
ikiliartuinnartinneqartut ataatsimiititaliamit maluginiarneqarpoq. Tamatuma peqatigisaanik Kalaallit
Nunaata 2030-mi nunarsuarmi nunatut timersorfiunerpaanngornissaa Kalaallit Nunaanni
Timersoqatigiit Kattuffiata anguniagaraa, timersornermillu annertunerusumik ingerlatsinissaq
aningaasaliinissamik aammalu unammiuaarnerni peqataanissamut aningaasanik pisariaqartitsivoq.
19.2. Timersornermut tapiissutit s00q ikiliartornersut Naalakkersuisunit
tunngavilersorneqarsinnaava?
19.3. 2030-mi nunatut timersorfiunerpaanngornissamik anguniagaqarneq tapersersorniarlugu
iliuusissat suut aallartinneqgartussatut Naalakkersuisunit naatsorsuutigineqarpat?

20. Aningaasanut inatsisissatut siunnersuummi aningaasaqgarnikkut Kkisitsisinut pingaarnernut
takussutissag

Naalakkersuisut paasissutissiipput:  2027-imut  aningaasanut inatsisissatut — siunnersuummi
aningaasaliissutit  assigiinngissitaartumik  siumoortumik  naatsorsuisarnermik  periuseq
tunngavigalugu naatsorsorneqarput. Aallaaviatigut ingerlatsinermut tapiissutinullu
aningaasaliissutit aningaasanut inatsiseqarfiusup akigititai tunngavigalugit
ingerlaannartinneqarput,  aningaasaliissutinut  tunngavigisat  nalinginnaasumik  teknikikkut
siumoortumik iluarsineqarnatik. (qup. 206)
20.1. Assigiinngisitaartumik siumoortumik naatsorsuisarnermik periuseq ganoq
naatsorsorneqarlunilu ilanngunneqarsimanersoq Naalakkersuisunit erseqqinnerusumik
nassuiaatigineqarsinnaava?

Naalakkersuisut paasissutissiipput: Aningaasaliissutit immikkut ittumik iluarsiissuteqarnissamut
tunngavigisaqarfiunngitsut immikkut malittarisassatut ilaanngitsut, taamaalillutik tunngaviusutut
pingaarnerusutut ingerlaannartinneqarput, aningaasanut inatsisissatut siunnersuummi konto
pingaarnernut ataasiakkaanut aalajangersimasunik allannguutinik ilanngussisogarsimanngippat.
Periuseq taanna kinguneqassaaq, aningaasanut inatsisissatut siunnersuummi aningaasaliissutit
ineriartornerat ingerlatsinermut tapiissutinullu aningaasaliissutit sinaakkutaasa nalinginnaasumik
siumoortumik naatsorsorneqarnerannit annertunerusumik immikkut aalajangiunneqarsimasunik
allannguutinik ersersitsissalluni (qup. 206)
20.2. Tluarsiissuteqartarnermut periutsitut toqqarneqartoq suliassaqarfinnut ataasiakkaanut
immikkut ittumik iluarsiissuteqarnissami tunngavissanut ilaatinneqanngitsunut ganoq
kinguneqassanersoq Naalakkersuisunit itisilerneqarsinnaava?

21. Ogaasertaliussat

Ogqaasertaliussat aningaasanut inatsisissatut siunnersuummut ilanngussaq 2-mi ilanngunneqarput.
Oqaasertaliussat inatsisip oqaasertaatut atuupput, taamaalillunilu oqaasertaliussat aqqutigalugit
inatsisit allat saneqqunneqarnissaat imaluunniit ilassuteqarfigineqarnissaat qinnutigineqarsinnaavoq.
Aningaasaqarnermik  aqutsinermut  tapertassatut  aningaasaqarnikkut  atugassiissutissanik
tigussaasunik  iliuuseqarnissamut ~ Naalakkersuisunik  piginnaatitsissutitut ~ oqaasertaliussat
pingaarnertut iluseqartinneqartarput.

21.1. Naalakkersuisup suliassaqarfiata iluani oqaasertaliussat nutaat allanngortitalluunniit
Naalakkersuisumit nassuiaatigineqarnissaat ataatsimiititaliamit  kissaatigineqarpoq.
Nassuiaatip  imarissavai  allannguutip  imaluunniit nutaamik ilanngussinerup
kingunerisassaasa allaaserineqarnerat. Kiisalu nassuiaat oqaasertaliussap
pisariaqartinneqarneranut tunngavilersuummik imaqassaaq.

AIS2027-mi oqaasertaliussat nutaat kingulianiittut immikkut siunnersuutigineqartut Naalakkersuisut
paasissutissiipput. Aappaa ima oqaasertaqarpoq:
Kontomut pingaarnermut 20.01.01 Aningaasagarnermut Naalakkersuisogarfik

Siunnersuutigineqarpoq  oqaasertaliussat nutaat ilanngunneqassasut, eqqagassalerinermik
ingerlatseqatigiiffimmik ESANI  A/S-imik nunap karsianit utaqqiisaagallartumik
qularnaveeqqusiissunik. Tamanna ingerlatseqatigiiffiup atoriaannarnik
aningaasaateqqortussusaanni unammilligassaqarnermik tunuliaqutagarpoq, ilaatigut puujaasat

utertittakkat  aaqqissuussaanerani  amigartooruteqarnermik,  kiassarnermik  tuniniaanermit
isertitagannginnermit aamma eqqagassat assartorneranni ajornartorsiutinik pissuteqartumik.
Qularnaveeqqusiineq  utaqqiisaagallartumik  aaqqiissutitut  isigineqarpoq, unammilligassat
misissorneranni, aamma imminut akilersinnaanerusumik ingerlatsinermik pilersitsisogarnissaq
sulissutigineqarpoq. (qup. 208)

AIS2027-mi qupperneq 46-mi Naalakkersuisut ima paasissutissiipput:

Kukkunersiuinermi nalunaarusiaq nioqqutissat puuinik utertitsisarnermik aaqqissuussinermi
ilungersunartorsiorutinik qulaajaasussaq suliarineqarpoq. Nalunaarusiaq sapaatit akunnerani 32-
mi piareersimanissaa ilimagineqarpoq. Tamanna tunuliaqutaralugu, utertitsisarnerlu pillugu
isumaqatigiissutip, ukiup naanerani  atorunnaartussap  sivitsorneqarnissaa  pillugu
isumaqatiginninniarnerit  tunuliaqutaralugit,  imminut  akilersinnaasumik  ingerlatsinerup
pilerseqqinneqarnissaanut sulinerup aallartinneqarsinnaanera naatsorsuutigineqarpogq.

Utertitsisarnermik isumaqatigiissummi 5.1 malillugu:

“Utertitsisarnermik  aaqqissuussineq utertitsisarnermik  aaqqissuussinerup isumagisassaanut
matussutissanik ~ naammattunik  isertitaqarnermik  pilersitsinngippat, ESANI  A/S-ip
aaqqissuussinermut piginnittut, Naalakkersuisut, aningaasaliinerunissaannik ginnuigisinnaavai.”

Taamaalillunilu pissutsit massakkoqqissaaq atuuttut iliuuseqarfiginiarlugit tigusisinnaatitaanerup
pilersinneqarnera utaqqiisaasumik iliuusegarnertut naatsorsuutigineqartariagqarpoq.

21.2. Ajornartorsiutip aningaasanut inatsimmi oqaasertaliussakkut aaqqiiviginiannginnerani
kukkunersiuisut nalunaarusiaata utaqgeqqaarnissaa naapertuunnerpaassannginnersoq
paasissutissiissutigineqassasoq  ataatsimiititaliamit  kissaatigineqarpoq.  Tamatuma
peqatigisaanik, ingerlatseqatigiiffiup aningaaserivik nammineq attaveqarfigisaa immaqa
peqatigalugu, imminut akilersinnaasumik ingerlatsinissap pilerseqqinneqarlunilu
siunissamut  qanoq qulakkeerneqarsinnaanerata  kukkunersiuisut nalunaarusiaat
tunngavigalugu  paasineqarnissaata  tungaanut  niuernermik  tunngaveqarluni
ingerlatseqatigiiffimmi namminermi aaqqiissutaagallartumik - ulluinnarni aqutsinermut
naalakkersuinikkut akuliuttogannginnissaanik tunngavik aamma eqqarsaatigalugu — sooq
pilersitsisogarsinnaannginnersoq  paasissutissiissutigineqassasoq  ataatsimiititaliamit
kissaatigineqarpoq.

AIS2027-mi oqaasertaliussat nutaat kingulianiittut immikkut siunnersuutigineqartut Naalakkersuisut
paasissutissiipput. Aappaa ima oqaasertaqarpoq:
Kontomut pingaarnermut 67.01.14 qaqqat sisoorneri

Nutaamik oqaasertaliussat ilanngunneqassasut siunnersuutigineqarpoq, Tusass A/S Illorsuit aamma
Umiammakku  Nunaata  eqqaanni  mobildatamik  attaveqaammik  pilersitseqqullugu,
ingerlatseqqullugu aamma aserfallatsaaliveqqullugu Naalakkersuisunik piginnaatitsisunik. Qaqqat
sisoortarnerannut atatillugu gaqqat sisoorneranni piffissarpiami paasissutissanut misissuinernut
atugassanik qulakkeerinninnissaq siunertaavoq, matumani maluginiutinit, seismometerinit aamma
tassaarsuaqarsinnaaneranut  aaqqissuussinernik  kalerrisaarutaasinnaasunit,  taamaalilluni

nakkutiginninneq,  kalerrisaarineq — aamma  upalungaarsimaneq  ikorfartorneqassammata.
Ogqaasertaliussat  siusinnerusukkut  aalajangiunneqarsimasoq  piviusunngortippaa  aamma
aningaasanut inatsisip piginnaatitsissutinut tunngavigisaata teknikikkut nutarterneqarnerata
ilagisaatut AIS2027-mi ilanngunneqarpogq. (qup. 208)

AIS2027-mi qup. 128-129-ni Naalakkersuisut ima ilaatigut paasissutissiipput:

Qaqqap sisoornissaanut alapernaarsuinermi  siunissamilu Illorsuit Umiammakkulu Nunaata
eqqaanni  kalerrisaarusiorsinnaanermut  pisariaqartunik  attaviliinissap  qulakkeernissaa
siunertaralugu oqaasertaliussat  ilanngunneqarput. Illorsuarnut mobildatamik attaviliineq
Umiammakku Nunaannik attaviliisinnaasoq kinguaattoornertaqanngitsumik alapernaarsuinermik
toqqaannartumillu ~ nunap  sajunneranik  uuttortaatinut  paasissutissanik  attaviliisumik
pisinnaanngortitsisutut nalilerneqarpoq. Taamattaaq attavik maluginiutit arlallit atornerannut
ikorfartuisinnaassaaq, alapernaarsuinermi atortut sarfamik atuinerannik annikillisaalluni
paasissutissallu  isumannaatsuunerannik  nukittorsaalluni. Qagqat  sisoorsinnaanerisa
aarlerinaataannik alapernaarsuinerup pitsanngorsarnissaa, kalerrisaarinermullu
upalungaarsimanermullu  teknikikkut  tunngavissamik  patajaannerusumik  pilersitsinissaq
siunertaapput.  Tamatuma  innuttaasut illersorneqarnerat  nukittorsarlugulu  oqartussat
attuumassuteqartut  aarlerinaatip allanngornerani  pilertortumik  qisuariarnissaannut
pitsaanerusumik periarfissinneqassapput.

21.3. Uummannap Kangerlua tamarmiusoq, tassa Uummannap Kangerluanit kujammut
aammalu Karrat Kangerluanit avammut, ilaatilerlugu sumiiffimmi taaneqartumi qaqqap
sisoornissaanut alapernaarsuineq annertusineqarsinnaanersoq, tassungalu atatillugu
sumiiffimmi innuttaasunut nalinginnaasumik iluaqutaasussamik mobilinut attaveqaammik
pilersitsisogarsinnaanersoq, paasissutissiissutigineqassasoq ataatsimiititaliamit
kissaatigineqarpoq.

22. Missingersuutinut ilanngussat

22.1. Naalakkersuisut  ataasiakkaat  suliassaqarfiisa  iluanni  konto  pingaarnerni

aningaasaliissutinut allannguutit Naalakkersuisunit nassuiaatigineqarnissaat
ataatsimiititaliamit kissaatigineqarpoq.
Nassuiaat  konto  pingaarnerni  aningaasaliissutit  allannguutaannut  AA-mut
nalinginnaasumik iluarsiissutinik pissuteqanngitsunut imaluunniit aningaasaliissutit
allannguutaannut oqartussaaffiit allanngortinneqarnerannut attuumassuteqanngitsunut
tunngassuteqartariaqarpoq.

Naalakkersuisut akissuteqarnissaat ataatsimiititaliamit qilanaarineqarpoq. Tassunga atatillugu
apeqqutinut ogaaseqaatinullu akissutinut aallarniutigalugu apeqqut akissuteqarfigineqartoq
(naatsunnguusinnaasumik) issuarneqartassasoq ataatsimiititaliamit Naalakkersuisunut
ginnutigineqarpoq.

Akissutit kalaallisut danskisullu Aningaasaqarnermut Akileraartarnermullu Ataatsimiititaliamut
kingusinnerpaamik tallimanngornermi ulloq 25. september 2026, nal. 12.00 nassiuteqquneqarput
aammalu garasaasiakkut ukununnga nassiuteqquneqarlutik: saam@ina.alla.gl og cakrb@ina.alla.gl.

Inussiarnersumik inuulluaqqusillunga

Aqqalu C. Jerimiassen
Aningaasaqarnermut Akileraartarnermullu Ataatsimiititaliap siulittaasua

